
Salontum
avare ...

NUOVELE

(Ontra dalés. Permuoji iSspausdinta
zornala ,Zemaitiu zeme*
2007 m.Nr. 4, p. 60-64)

Palaiduojos puoné Uona Vainiene, pana Liodveka
kuozna rita lonkies baznin¢iuo, kad pasémelstom oz na-
bastekes dase. Klapuodama pris altuorio ér $nebzdieda-
ma puoterus, naisténge sogaudite balakstontiu mesliu
er griauzies, kad maldas nabus ésklausitas. Jug kalbieda-
ma omzenatélsius, meésléjé ne aple dongo ér anuo ma-
luone nabastéke, vo aple sava givenéma, katras puo buo-
botés pakasinu pasédaré sovésam tosts. Zénuomas, pa-
lengvieje, solaukos paskotenés valonduos. Nabreikieje
stebieté leguonés suopolium, klausiteis dejavemu, skun-
da, eiskuote pagoudas ér velteéis Zuodiu, zénont, kad $ne-
kiesi neteisibé. Veésems bova aisko, kad léga nabipaset-
rauks, kap begoustomi ér kap begiditomi. Anon slau-
gontés muotréskas lioub nuseévarité nu kuoju, be-
lakstidamas tuo ar anuo, bekelnuodamas ér bevartidamas
sélpna kiina, katros nazéné diel kuo kuozna deina daries
ves sunkiesnis. Baisiausés adinas bova, ka reikiejé part-
varstité kratenes zaizda — dedeliausi ptunonti gumba. kap
tik tumet leguoné lioub Saukteis pri saves Liodveka —
veininteli artéma zmuogo pagal krauje risi. Vese kete
bova éSlakstén — sesou Teoduora so viro Pliuoterio
kazkor Lenkéjuo, mazuosés — Vélniou, Levuons — Ve-
ik$niase. Tik ana véina paseleka bate tén, kor auga, ér
prijimte veskon, kou laiks lioub atneste i ton ozkompi.

E$ bazninéés i dvara pana Liodvéka torieje sava kelie-
li. Nikumet nomeéi naliuob grizté par dédliouji keima,
pro paradenes doris. Nu alices soka i parka, takielio pro
medius er krimus, par do téltelius terp tvékeénium lio-
ub ateite i prieboti ontrame dvara paluociaus gale, é$
katruo lioub papolte teisé i sava kompa. Kazkumet
vakareéni paluociaus gala, atétverta skersa vésa bodinka,

vadéna mazouje sale. Prijiemusi i Salontus sava sergon-
tes dokeereis vakus, buobote prisake ten patalpinte ve-
sas mergeles, er salé bova pavadinta panieliu pakajo. Kad
maziau batom nasotarému, dedéle patalpa partviere so-
lonkstuomo audekléné seinele, paravano vadénamo. Ma-
zuosiems ateteka dedesniuoje pose, diel tuo, kad so
anuoms meiguoje auklé. Liodveka ér Teoduora gava
Sveisesniouji gala so dedelio longo, par katron bova
matite parka pakrastis so pradas.

Bet meta biega, ér Liodvéka panieliu pakajou leka
veina. Nutekiejusi i Sateikius, Teoduora reta kumet ba-
lonké buobotés dvara. Salontiisé ana bova svetts, tad ér
lioub apséstuote svetium pakajise. Puo tieva laiduoto-
viu Uona so Kuotrino ésvaziava i Velnio — 1 muokikla
pri vienuolina. Tik Liodvékas nieks niekor neesvede er
neéssiunté. Anuos meta slinka ¢e. Pakuol bova maza,
dar lioub pasetaikite $és tas induomesné: ta sveté e ap-
linkéniu dvarum lioub atvazioute, ta kuoki $venté — no
kad ér buobotes vardénés ar meérositiju paménavuones,
ta itala mozékonta so bezdiuonelé ér sarmanko. Par Ka-
liedas vakstiuojé varguoneéninks so zvaigzde, par Velikas
— miestalé jaunamene, dainioudama ér kiausius rinkda-
ma. Karts nu karta lioub oZsokté kruomelninka, ér buo-
boteé krapste timpas kaspénams ar sagteliems. Pakuol
bova svéka, Liodveka kap ér vésé augontis, kuozna rita
lioub pasetekte be apmauda, so dédesnio ar mazesnio
nuoro isesokte i kasdéinéni dvara givenéma. Tik anas
metas laiks slinka baisé lieta, vo ana so sesérimis geide
kou gretiau ozaugte. Dabar tas véskas be$miezava atmin-
tie kap $veisuos tropénelé, kap saulés zoikelg, eskélston-
tis ér eéSnikstontis, nabso$éldidameé $érdéis. Ton laika be-
primene aplinkou riuogsotis dakta: luova paseinie, spiel-
¢ios pri longa, kuomuoda so zelkuorio ér dzieguorio,
praustove ér ozbuons ont ouzouléné é$pjausténieta sou-
lele, kertiuo pastatita, apvalos arbetas stalielis vedorie
kombare so dvem krasiems $alep, sens klavesins —anou
lioub skombinte vesas seseris pasémainidamas, krieslos
— souping, katron puo buobotés pakasinu atnese Ce, ni
neatséklausén, ar ana nuories tuo balda . Bruolis Levuons
atnaujéna paluociaus védo, nuperka daug naujum
daktum, bet seserum boveiné naskiré nieka. No ér te-
gol! ana oztenk, ana apséén. Jug eér téi balda na vése jau
bier rékalinge. Ar ana beatsesies kumet nuors pri spiel-
Ciaus sioveénieteé? Nu vaikistes nakeénté tuo ozséjieme-
ma. Bet rekieje — tuoki bova tvarka, kad bajuora doktie
tor muokiete dailiGju ronkdarbiu. Kam ana dabar tas
sekreters so kelés stalces, paprastas ér slaptas? Nikuo-
kium sekretu, katrus réektom kavuote, Liodvéka dabar
netorieje. Je kumet ér parasa laiska seserims, tame nieka



slapta naban. I zelkuorio, katros, anuot buobotes, ga-
lieje sodeélte nu begaléné spuoksuojéma i sava atvaizda
jaunistie, pana dabar reta kumet beveizieje. Kon gera
pamatis? Sonikusi veida so primerkto ake ér elgo nu-
osé? Ton ana ér ba zelkuoriaus Zénuoje.

Praejusi gonkelés er sava kombari, pana Liodveka izen-
ge 1 drabuzene, nuseveélka apsiausta ér nusejieme guob-
tova. Kad nezvarbtom, ont petium ozsemete vélnuoné
kotouta skepeta. Siaustidamuos i anon, sieduos pri sta-
la, kor stuovieje imbrekielis, apgaubts siovénieto apval-
kalo, kad erbeta neatsaltom, er vazele su kelés piragiokas.
Tata bova panuos postite. Tép prasédieje déina, tuoki
kap vakar, tuoki kap rituo — pelka, tosti, neatnesonti
nieka naujé. Atstimusi posiau éSgerta poudieli, sonie-
rusi ronkas ont kieliu, Liodveka Zvelge pro longa, na-
matidama nieka, pakuol i kombari ijejé tarnaite Mag-
dele. Taptelieje paselabindama er paklause, ar panelé
narék kuo nuors. Loidveka paportena galva, muostelie-
je ronko i stala, tép paruodidama, ka véskon gal ésneste.
Ozsevieros dorims paskou iSenonte tarnaite, atséstuoje,
nuéje pri sekretera, e$ apatene stal¢iaus essetreuke malia-
vuota palisandréne skrinelé, katruo buva sopelte rame-
nonteijé meltelé. Tremis desénies ronkas perstas pajie-
me ziopsnieli ér, pabarstiusi ont kaire delna, pakielé anon
pri nuoses. ikviepe gelé gelé, kuol vesas dolkeles dinga
nu ronkas. Tumet kelis kartus skané nuseciaudieje.
Sluostidama nuusi ér borna siovenieto $népstoko, pajo-
ta, kad galva praskaidriejé ér Serdés paléengvieje. Tad zenge
paséinio pri buobotes kriesla, stabteliedama salép klave-
sina. Negalvuodama sorinka ,Do—sol— mi” akorda, ¢s3-
muokta vaikistie, kumet anéi apségivena dar jaunivas
buoboteés dvaré so tarnaitiems ér muokituojes. E§ vé-
sum daugiausé atsemeéne savo rapintuojé Gertrada, jau-
na linksma mergelé, er muokituoji mesjeé 2aka, katros
vesus muoke pranciizu kalbuos, istuoréjés ér mozekas.
Lingoudamuos krieslé, pana Liodveka atsedoksieje é$ $er-
déis gelomuos ér liidna $iptelicjé. Mesjé Zaks bova pér-
muojé anuos meilée — vaikeéska, slapta, skaudi, vo dabar
pamesléjos, joukinga, kielusi tuokes nepruotingas pa-
jautas. Siesdamuos pri klavesina, Liodveka lioub ver-
piete €3 jaudole. Persta bova kap medeéné, drebieje er
neklause. Meliuodéje, katron vakar, ruoduos, gera muo-
kieje, skombieje klaiké —ana nepataike teisinga eSgaute
ni véinuos natuos. Muokituos bova kontros. Pajiemes
anuos ronka sava siauro plastako, mesje Zaks lioub éi-
dieliuote mergeles perstus ont klavesu rékiamo tvarko
ér skai¢iuodams spaudé anus tép, ka meliuodéjeé sos-

kombietom. Nu tuo anuo priselietema Liodveka terpa
serdes. ana kielé asaru pélnas akis i muokituoji, nuorie-
dama isétékinte, ar tas napikst. Ne, mesjé Zaks napika.
Ons $vipsuoje snekiedams: ,Mieloji panele, nereikia bi-
joti, tada tamsta nesuklysi. Nereikia jtempti ranky, gro-
jimas néra sunkus darbas. Prasau atpalaiduoti pirstelius.“
— Sujiemes anuos ronkas par délbius, lengva portena er
gluosté. ,,Déliok tamsta pirstelius ant klavisy $velniai,
lyg glostytum mielo Zzmuogaus veida, na kad ir jos ma-
lonybés ponios — tamstos bobutés®. Liodvéka lioub rau-
duonoute é$ pavida. ,Jos malonybes bobutes!” Diel ko
mesjé Zaks tép meilé $nck aple buoboté? Aitko, ons na-
sopront mergates truoskéma pagluostite anon pati. Liod-
véka dédlé nuoriejé, kad mesjé Zaks ton soprastom, ér
tou patio siaubinga tuo béjuojé. .. Tép abodo varga po-
svalondi, pakuol anon pri klavesina lioub pakeiste Te-
oduora, ér Liodveka galiejé nerté i drabuzéne, apses-
loustite asaras ér nuseraminte. Bet meliuodgje, lengva

éSgaunama sesereis perstas, dar daugiau anon griaudéna.
Natekusi ana, natekosi, nieka namuok, nieka nageb!..
Vo tép nuorieje bute geriause, gabiause, vésum mile-
miause. Er, ilindusi i plii terp buobotés apsiaustu, kai-
lénium ér sé¢juonu, lioub douteé valé asaruoms.

Pu peitu vakams bova skerts laiks paslakstité po keéi-
ma, pasévakstiuote parke. Liodvekas nieks negaliejé pra-
lenkte biegiuojint, gaudont kamali, Suokéniejont par
kartele ar vérvelé. ana omzena kevercejuos ér pesies so
Levuono, katros tép pat bova ne maziesnis nutrakegal-
vis or anou. Bet vaikiokou, busemam viréskou, vale darite
daugibe daliku, katrei. paduoré augénamuoms merge-
liems bova ozginteé. Anuos seseris paklosné pelde vesus
muokituoju reikalavéemus. Vo Liodveka ligo kuoks ve-
dou topous kepsatis kosuoje. Veskon ton matidama,
buobote tik dasava: ,, Bozie, kas €s tuos mergeles ozaugs?”

Vakaras apédama sogolditu vakatiu luovelés, buobo-
te lioub vesas parzegnuoté nakeei. Liodveka lioub ste-
bieté anon zvakes $veisuo (i$ paskuos tou zvake lioub
neste Gertruda) ér idiemé seke, pri katruos luovas buo-
boteé élgiau pastuovies. ana ruodies, ka buoboté élgiause
stuov pri sesés Anés luovelés. Vo pri anuos lioub stab-
telieté trumpa, par daug trumpa. Er o7 kon ton Ziuoplé
Anska buoboteé tép mil? Ar tik ne diel tuo, kad anuos
vardo pakrekstita? Pavidoliaujenti mergele lioub oz-
spausté skaudi atuodasi: diel kuo, diel kuo nieks nesop-
ront, kad ana tép pat nuor bate miléema?

...Betar tekra nikumet nieks anuos ér nemilieje? Liod-
veka ozmerke pavargose sava aki — tou véinintele lekose
po vaikistie patértuos nelaimeés. Atmintie kela er kaita-
liuojies vaizda. Séta ana gol buobotés pakajou ont ka-
napkelés. Natuoléi, pri maza stalelé, sied buobote. Tén
pastatita zvake blausé ap$veit tik kombare vedori, nepa-
seikdama joudum kertium. Ont suzaluotas akeis ozrests
tvarstis, ons trokén mergelé veskon matite aiskiau. Liod-
veka kel ronka, kad tvarsti nustumtom, bet buobote,
prisuokusi pri anuos, lengve sulaika.

— Atsébuoda, Liudvisé? A skaud?

— Nedeédele. Tik tas trokén veizieté,— skundies, viel
stumdama tvarsti.

— Vo to neveizek, neveizék. Uzsimerk. Negal vargin-
te akieliu. Pamiegink ozmeégte. Atsimini, kon sake dak-
tars Hagans? Rék ramibés ér puoelse. Je gera éssemei-
guosi, rituo galiesi atsekelté ér paseévakstiuote pu parka
so Gertrudo. Prizado isleiste, je déina bus $élta ir ba
litaus.

Buobote $nekieje nesostuodama, gluostidama anuos
ronkas ér veida sauso $¢lto delno, neiprasta kvepontio.
Liodveka ruodies, ka tuo kvapa bova prisegiere vése buo-



boteés drabuzé ér dakta. Dabar mergelé nu tuo kvapa
sojieme Ciaudolis. Senuojé greta atétrauke ronkas, pa-
svadéna anon luovuo, apkabeénusi par petius

— Gal atsegertomi? — $nekieje, padoudama skleinince
so zuolieliu erbeto, katra kvepiejé daug maluoniau, ne-
go buobotes ronkas. Liodvéka klosné prareje kelis gor-
$nius ér palengvo nuléda galva ont puodeskas.

— Méiguok, mona mazuojé, mona geruoje, varguo-
lele to mona, — ikalbine¢je buobote, sogrizusi pri sta-
la.— A$ pasiediesio pri taves, paseémelsio oz tavi...Pa-
prasisio maloninguojé puona Jezusa, kad padietom tau
greitiau iSgite. ..

Liodveka pajota, kap svékuojie akie sosetvenkusi asara
nuréitiejé par zonda, kapteliejé ont puodéskas. ana griau-
dénuos, kad aki skaud, kad tor vakstiuoté ozsérésosi.
Vo dar daugiau $erdes sugroda nu meilium buobotes
zuodiu ér dZziaugsminga atradéma — babunelé anon mil!

Tik vieliau, kumet abeédve so paséléguojose buobote
dvare leka veinas, kumet ana pati jau bova esdziuovinta
kon¢iuos diel nepataisuoma sava lékeéma, so koriou ligo
er sosetaike, bet vés téik jauties nelaiminga, pana Liod-
veka lioub oZsemastite aple nemeile ér, ruoduos, sovuo-
ke, kad tuoki lemtes anon lidieje nu pat pradiuos, nu
tum déinum, kumet anuos pasaulie dar ni nabova.

Buobote neliuob pavargte pasakuodama aple anuos
muotina, véinintelé Vainium doktéri Maréjuona, kuo-
ki jaunistie ana bovusi grazi, kuoki pruotinga, nuvuoki,
meili ér paklosni. Mékuols Gorskis diel tuo ér pajiemes
anon oz paté, nuors Vainium gémenie nabova tuoki garsi
er tortinga, kap Gorskeé. Jug Mekuola buodios Gorskis
Stanisluovs pris $vedkari oz sava pruota ér keétus gebieje-
mus bova goduojems pri Karaliaus Suosta. Liodvekas
tievs jug bova iemajtéiés kasteliuons ér tekrasis valdituos,
nuors tép er negaves Zemaitiu senitina tétola. Buobote
itarénieje, kad tata zenta naprietelé anam s pavida kuo-
jes kaisiuoje, skleidé paskalas, rase skundus. Bet sob-
réndusi pana Liodveka, daugiau sozénuojusi aple tieva
givenéma, mesléjeé, kad bova kalte ne priesa, bet anuos
tieva buda ipatibés. Tép ons er pasemere, nesolaukes
truokstama tétola.

Gorskiu $eiminuo Liodvéka bova tretiesis vaks. Jau
auga bruolis Stanisluovs, sesou Teoduora. Tievs dedéle
tekiejuos dar veina stnelé. Nuors tréjum sintm rékie-
jé, kad Gorskiu gemeénie skleistomes, neé$niktom. Er e
tau — atkeliava ont Siuo sveta dar véina pana, nelaukta,
ér rasiet nadédélé miléma. Zénuomas, mergelé neatsé-
meéne, kap prabiega anuos kadikiste, bet ana iségalvuo-

(Nukeltai 6 p.)

jé, ka par vésa sava givenéma meilés patiré par maza.
Puo posontra metu atsérada bruolis Levuons. Ton vese
miliejé ba gala — ér tievs, ér muotina, ér buobote. E$
pastaruosés pasakuojéemu Liodvéka zénuoje, kuokes és-
kelmingas ér praSmatnés bovoses krekstinas, kuokei auks-
te puona boven pakveisti i kiimas, ér ni véins neatsésa-
ke, laikidame sau oz garbeé nulidieté mazoiji kasteliuonati
pri kreksta.

E$ tuokium méslium pana Liodvéka édnéra tik dzie-
guoriou bibmbteliejos. Péitu laiks, rék éte i svetaine.
Valgituojé jau bova sosérinkén: bruolis Levuons, nau-
jiesis ekonuoms puons Dzekonskis, Margeninku tkvaiz-
dis Juonauskis. E§ muotréskdju tik ana véina. Galvuos
linkteliejemo pasvékénusi draugeje, Liodveka tike atse-
sieda i sava veita. Ekonuoms ér tikvaizdis priejé ana nu-
selenkee. Teka éstéiste ronka, katron abodo pabociava,
naesreik§dame kuokium nuors giviesniu jausmum ni
zvelgsnés, ni veidas. Atleka Iprasta prievuole, katruos
rékalava dvara tvarka. Liodveka zénuojé, kad tum vires-
ku akiese ana ir nieks. Téi ér tuoliau tése sava $nekas
aple ake rékalus, kas panuos sovesam neduomena. Ais-
ko, ka pu buobotés meérteis dvare givens bruolis Levuons,
ketép ér bute negalieje — ons paveldieje Salontus. Sese-
réis é$ Ce musiet nevaris, kompa ér dounas kousni ana
tories lig déinum gala. Vo kou ana pripeldis sava déinas
— tas nickam narapieje.

Veésems pakeélos nu stala, bruolis priejé pri anuos.

— Kuo tuoke liadna mona sese? Gal nesvékouji?

Liodveéka, seik téik dividamuos, pakielé i bruoli sava
svekouje plate ake.

— Diekou, svéka, —atétare trumpa.

— Nuoriejau pasakite, ka sobatuo toriesem svetia. diel
tuo prasitiuo panuos sesés nesosergte, nes reikies atlekti
Seimininkes vaidmeni...

— Kas ¢e par tuons? — pikeelieje sesou. — Pasaipa ar
isakims?

— Duovenuok, jei nevykosé joukoujo.

Levuons, pajiemés seseri oz ronkas, nuvede siestéis
ont kanapkeles, pri longa, ér rimta pradieje aiskinte, kad,
praejos trims mienesems puo buobotes pakasinu, anéms
reikietom sosetekee so aplinkou givenontés kaiminas,
so tuolemesnés gemenaités. Nu tuo niekap negaliesen-
tis eSsesokte, ketép zmuonis pradies anus laikite espoi-
kosés ér nedraugeskas. Séndéina ons gaves pageidavema
¢$ puona Kajetuona Tarvida, Laumium dvara savénin-
ka, apsélonkite Salontase. So omzenatélsi buoboté ons
bovés pazinstams, tad nuoris artémiau sosépazinte so
anuos vakatés, Salontum dvara paveldietuojés.

— Ar esi kumet nuors so anou sosétékeés?

— Rasi kuokiuo soeiguo ér matiau, bet $nekietéis ne-
teka. Sosetekes tekriausé neatpazintiuo.

— Ar ons atvazious so puone ér vakas?

— Atvazious be puoniuos, jug ir naslis. Gal kartas so
doktere ar stino. Bet gre¢iausé tik so tarnas.

Liodveka idiemé paveizieje i bruoli.

— kap tau ruoduos, kuo anam é§ musa rek?

Levuons skiesteliejé ronkuoms.

— Netorio sopratéma... Bet taves prasau — pameslik
aple savo é$vaizda, nuséteikema. Nareikietom, kad &S
misa namum ons éssiveztom prasta ispadi. Diel prijie-
meéma smolkmenum nartpinkes. Vaises ér nakvine so-
taisis puoné Zuopéje. Vo to, pasetelkusi Magdele, pase-
ripink savém. Er dédIé pragau — noséteik maloné.

Grizusi i sava pakajo, Liodveka viel atsesieda i kriesla
pri longa, bet ramibes dasiuo nabibova. Bruolé pagei-
davéma ana bova natékiete, ér kou tuoliau, tou daugiau
ruodies keiste. Kas par paukstis tas puons Tarvids, kad
ana torietom pri§ tuoki sveti e$sepostite? Sake, ka so
stno gal atvazioute. Ar sinos jau soauges virs, ar tik kuoks



nuors stodeénts? Vo pats puonalis naslis. .. Negi kas nuors
soseduomieje anou kap nezanuoto pano? Ta mintes Suo-
ve i galva staigg, bova skaudi ér Zeménonti... Je ér sose-
duomieje, ta jau ne anou pate, vo anuos kraitio ér dale
é$ Gorskiu torta.

Liodveka zvelge pru longa i pritemusi parka. Jota,
kap akiese tvenkas asaras — perma karta pu buoboteés
laiduotoviu tép skaudé pajota sava véinatve. Nier so kou
zoudio parsemeste, pasetarte, pasegouste. Kol buobote
dar bova nepaseléguojosi, vésumet jota alép giva dase,
neabejinga, sopratne, muokonte rasté iseiti vésor er ve-
sumet. Ar $éndéina Liodvéka galietom pasakite, kad
anuos sogivena poiké? Ne, tuo nepasakisi. Jug tonké
lioub bartéis diel kuokium nuors nieku, lioub sopikin-
te veina keta lig doru tronkima. Bet, pabovoses adina
kuozna sava kertie, pasniaukoses tabuoka, viel ¢iskuoje
veina ketuos, kad pasésnekietom... Aple kon? Aple tek-
rus nieku — aple savi ér vesa sveta, kas tik $aun i galva ar
atplauk ont leizove. ..

— Kuoki rimta ér induomi batom $in vakara musa
ruoda, je buobote tabgiventom,— pamesléje Liodveka
atsedoksiedama. Senuoji ana tékra ap$veistom pruota,
ésnarstitom po sidlieli vésus guoduotena puona Tarvida
ozmeslus, patartom sava ,,varguolelé antkee® kap apse-
taisite, kap laikiteis, aple kon $nekietéis so nepazinstamas
zmuonemis. Dabar patarému laukté nier €8 kuo.

— Br kuo a$ &e soko galva? — sobaré pati savi. — E§mé-
iguojus tas rékals atruodis nieka verts.

Dve lékoses lig sobatuos déinas Salontum dvars tai-
sies prijimte sveti. Akmistréné puone Zuopeje téike vai-
$és — jug bent penkis kartus reikies svetius svadinte oz
stala. Tad kamandavuojé kokuorio ér vértoves muot-
reskas, ka tik valge napritroktom, kad veskas batom
skané pataisita, gainiuojé tarnus ér pakajavas mergas, kad
vesas kertes blézgietom, tidéjeé skalbieje, kad pataline ba-
tom Cista, dailé éskuociuota.

Taisies ér pana Liodveka. Apdarus ana é$serinka na-
sunké. Deédelé postiteis nabova kuo — jug ne balios. Pri
tuo ana zielava oz buoboté nesiuo, tad nader pasvetas
zmuonims akium badite. Tad ésserinka tomsé pelka se-
juona, mieléna so drizelés palaidéne, pagrazinta joudas
nierénés so sedabra sitilo. Magdeleé plosieje pri Sokuose-
nas. Sklastima padariusi desénie posie, elgus panelés plau-
kus pakielé ont pakause ér tvérta apsoka aplink garintas
velnas vuolieli. Kouds éseje tinkams, ni par dedelis, ni
par mazos. Kairie posie ont kaktuoss ér auseis nuléda
kelés trumpas garbanas, vuos vuos pridéngonteés

nasvékoujé aki. Apgaubta druobolé, pana Liodveka sie-
dieje pris zelkuorio. Spuoksuoje i sava atvaizda aname,
nikap neistéengdama prisesaukee $ipsenas. Praseipos la-
pas, veids atruodé sovésam nagivs, Salts ér nepatrauklos.
Buobote anon bova ésmuokiusi veizont i Zzmuogo at-
luoste galva, ka nareikietom platé atmerkee svékuoses
akeis. Tumet ér primerkta negivuojé neliuob riezte svete-
ma zvelgsne. Pana gélé atsédoksieje. .. Ar sendéina ana
rék dietéis tuoke, kuoki é§ teékriju nier? Ana lioub
klausite buobotes, bet tép ér naésmuoka apsemeste. Na-
bova tuoki talentinga, kap omzénateélsi puone Uona, kat-
ra, bidama so zmuonim, narde kap Zovés vondenie,
muokieje apseeite ér linksma, ér sunke adina, kuoznam
lioub atrasté maluoni zuodi, kuozna éssésuokusi pastatite
i véita ba pektoma. ana ozteka ménotas nu griaudium
verksmum pereité pri joukum, rastibé pakeisté maluo-
né arba ontrép. Zmuoniii soejémiisé¢ nickor nalioub lekté
nepastebieta, nuors jau bova ér seniva omziaus solauko-

si. Kartas Liodveka tum sogebiejemu sava buoboté lio-
ub pavidieté, nesovuokdama, kad tuoki ir babunes pri-

gimtes, koriuos ana nepaveldieje. Pamésléjusi torieje pri-
pazinté, kad ana nikumet tuoki nabus...Oztat tép elg-
teis poikiausé muokieje bruolielis Levuons, Teoduora,
vo rasiet ér mazuoses seseris Uona so Kuotrino, katras
Liodveéka reta telioub sosétekte, tad dar nabova parpra-
tusi anum biida.

— Er viel ba rékala soko dorna galva, — pika ont saves,
keldamuos nu zelkuoriaus. — kap bus, tép. Je kor negera
paseelgsio, bruolielis ozgluostis.

Tep apsesprendusi, zénge pasetekte svetium.

Sokk

Kumet bruolis atsevedeé sveti, pana Liodveka siedieje
pri longa, pabriezténa teisé nogaro, soglaustas kelés,
plastakas nuleidusi i skreita. Posiau primerkto ake nu-
zvelge atvikieli. Ons paséruode nikou naésseskerous es
daugelés matitu viru: neauksts, nezems, nestuors, neléi-
s0s, jau pagiveneés, bet ne sienis. Galva pri kaktas plekte-
liejosi, bet leken plauka dar neprazelén. Atseéstuojusi pa-
na Liodveka esteise anam ronka, katron svetis apgluobe
sauso $elto delno, palénke galva ér priglaude oustus pri
anuos plastakas. Pana, pajotosi, kuoki digi ir ta viru
gruozibe, sojiemeé savi i naga, kad tuo neparuoditom.




Taptelieje, Sipteliejé er éstare ,Malono tamsta matite®,
ér tou pasesvékénems, diekou tau, Vie$patie, bengies.
Ana apsézvalge, rasiet kas so svetio atvika, bet ne — ons
bova veins. Netroka paseruodite klebuons ér puona Dze-
konské — ekonuoms so paté. Liodvéka apsedziauge, ka
kompanejuo bus dar nuors veina muotreska. Oz stala
siedieje tarp bruoleé ér sveté, pati nieka nesnekéna. Kuo
nuors paklausta, atsakenieje trumpa, bet laisva, nieka ne-
sebaimindama, sopratosi, kad nier kuo —ana niekam nie-
ka nier isépareiguojusi ér skuolinga. Ruoda sokuos aple
véskon nerimta,ana Liodveka nabova induomi. Bet stén-
gies klausitéis, pakreipdama galva ta i véina, ta i kéta
poseé, linkteliedama ar $ipteliedama, varidama Salén ikire
mesle, ka nebluoga butom nuséziuovaute...

Pu péitu bruolis pasitle pasevakstiuote parke. Deina
bova rami, nuors er darganuota. Parka take svetis pri-
segreténa pri Liodvekas.

— Suprantu ir atjauciu tamstos liadesj, godotina pa-
nele, palaidojus savo globé¢ja, didziai gerbiamg geradarg
ponig Ong...

Liodveka atsedoksieje:

— Aciou. Man anuos dédelé trukst. AS anou miliejau.

— Uzjauciu tamstg ir noreciau paguosti, jei jmanyciau
kaip. Ponig Ong miléjau ir gerbiau taip pat, kaip ir dau-
gelis ja pazinojusiy zmoniy.

Er pradiejé pasakuoté, kip ons sosépazéna so buobo-
te. Perma karta anon pamateés par kasteliuona Gorske
Meékuola, gerbamas panelés tieva, vesele. Toukart bo-
ves dar kavalierios. Dédlé poiki ér éskélni paseruodiusi
anam jaunuojé Vainitté Maréjuona, busema panelés
muotina. Ne maziau maluoni ér zavinga bovusi ér ger-
bema jaunuosés muotinelé puoné Vainiene Uona, tu-
met dar tuoki jauniva, ka nepazinstontis palaike anon
ne puona Gorske ousviene, vo jaunuoses kuzina.

Liodveka napajota, kap soklosa. ana bova induomo
esgerste aple sava tievum vesele ¢§ pasaléené Zmuogaus.
Zénuomis, daug kon bova gerdiejusi é§ buobotes, bet
svetéma numuone galieje bate teisingesne. Tad ised-
rousénusi pati klausénieje pérma karta sotékta zmuo-
gaus ta $iuo, ta tuo aple tievum jaunisté ér givenéma
Veiksnitse, aple puona Kajetuona bendravema so anuos

seimo. Grlzos 1 paluocio, p ana paséruode, kad ta déina
bova ne tosti, nenubuodi ér ne tuoki jau sunki, kap ana ka
galvuojé. Puo posiaudéine gieré erbeta so puoniuos Zuo-
péjes piragas. Vira geide rukite ér sosespeite salie. Ten bo-
va kartum stals, tad ozsémané paluoste. Liodvéeka, atsep-
rasiusi puoniuos Dzekonskienés, nueje i sava gala.

Keta deina vése apselonke Salontum bazninciuo. Pu pe-
itu svetis éSvaziava, pakveités anus apselonkite sava dvarelie
Laumitase

Sokk

Lapkréste déinuos pavakarie Liodveka er Levuons
Gorské juoje par beérstvina lig Salonta pakrontes. Medeg,
numarginté vésuoms spalvuoms, $vétieje s tuola. Pavitusi
zuolie bova priplakta pri Zemes nesené praejosiu litum. Bet
sendeina pasetaike grazi pagada — ni darganas, ni vieje. Ku-
met ne kumet ér saulele pruo debesis lioub spigteliete, tad
raitelems nieks nedrumste gera Gpa. Anodo juojeé ta greto,
ta véins paskou keta, retkartés parsemesdame kuokio zuo-
dio.

—Kap tau pateka musa svetis? — paklause Levuons seséréis.

— Nebluoga, — atseleipe Liodveka. — Ba rékala a$ tép
jaudenaus pris sosetekema.

— Mat3, ses¢, kap gréta gali atprasté nu zmuonium. Kuol
serga babuné, niekor é§ dvara nabova éstrukusi. Puo lai-
duotoviu — tép pat. Ar neisétekena, kad zmuogos, véins
bidams, ér solaukieté netroktom?

— Ak, bepégo virams. Anei gal vaziouté kumet ozséma-
nén ér kor nuoriedamé.

— No jau né! Ne kor nuoriedame, vo kor rék. Oz virus
nieks nepasérapén né ake rékalas, né rokundas so valde-
ninkas, né kasdeéinés dalikas — no kad ér pérkénés. Ar to,
sese, noretumi tou uzsejiimee?

Liodveka palingava galvo:

— Je ér nuorétiuo, nasogebietiuo. Monés tuo nieks na-
muoké.

— Vo ar nuorietomi torieté sava nomus, katras baséri-
pindama ésmuoktomi?

Panelé soklosa. Kor bruolis lenk?

— Ar tik nezadi mon kuoki palivarka paduovenuote?

Levuons noséjouke.

— N&. Na i ton pose soki! Kam a$ torio tau nomum
eiskuote? Atsérastom, kas norietom tau sava nomus pasit-
luote. Zénuomﬁs, jego pati sotektomi.

— Tuokeéi noma mon bitom sveteme. Bet pasakék mon
teisé, bruolieli, ar ne diel tuo pas momis bova atvaziaves
puons Kajetuons?

—No, nesprésk tép staigé. Aple ton nikuokiuos kalbuos
nabova. Bet paspieliuote galem.



— Nenuorio spieliuote! — piktelieje sesou ér, pavariusi
sava Biere, nurésnuoje opés pakronte.

Ten, kor Salonts dare vingi, kronts ves aukstieje, vers-
dams statio skardio. Ozjuojusi ant aukstiauses véitas,
Liodveka sostabde komelé ér pazvelgeé Zemin, i pélkus
opés vondeénis. Pu litaus Salonts bova pakeles, vondou
mazne apsiemes vesus akmenis, riuogsontius vaguos ve-
dorie. Sruovie, lenkdama kalius ar versdamuos par anus,
potuoje, Snarieje. Ketame kronté augontium jaunum
aposiu lapa bova paraudeén, pameéskies alksnina pélke,
vo berza — aukséné. Tik oz puomeske stuksous eglins
nabova pakeités sava tomszalés spalvuos. Téi garsa er
vaizda Liodveka raména, goude. Pakuol neatejé zéima,
reikietom tonkiau ce atjuote. Prisearténés bruolis sos-
tuojé Salep. Nezadieje kalbinte sesereis, kol ana pati ne-
pradies ruodas..

— Grazi véita, — tiké prataré mergate. — Galetoviau
tonkiau pajuodéniete.

— Galietoviau, — priitare bruolis. — Tik bieda, kad a$
maza tetorio laisva laika...

— Vo a$ veina ér galio,— kresteliejé galva Liodveka.

— Zénuomis, gali. Bet mon bitom neramé ont $ér-
déis, tavi véina ésleidos. Bieruojé, ruodos, rami, bet kon
gali zenuote, kap elgses, pajotosi, ka Salép nier viréskas
ronkas.

— Ir viel nuori $alép moneés vira pristatite, — nuséjou-
ke Liodveka. — Induomo, kuoki? Puona Kajetuona nap-
riseSauksi, ka a$ juodéniete ozsemanisio.

— Gal kon nuors é$ arklininku paskeértiuo? — pasia-
luoje Levuons, apsidziauges gero seses Gpo.

— No jau né! Nanuorio, ka tarns velktomes es$ pas-
kuos. Rék Zzmuogaus, so katrou pasésnekiete galietiuo.
Vo zéna kon, — pridare pagalvuojosi, — galietomi pa-
prasité Juzefa, masa bovusi gobernatuoriaus. Ons daba
ba darba vakstiuo, vo é§ dvara anuo éssitisté tékriausé
nazadi?

Levuons noséjouke.

— Nazado anuo ¢é§ dvara siaste. Nagrazé butom, gal
bate ér neteisinga. Bet kvéiste anuo tuokem darbou pats
nenorietiuo. Gal geriau pati rask dingsti so anou pase-
kalbiete. Pasakik, kad a$ tam nepriestaraujo.

Pana Liodvéka sovésam pralinksmieje.

— Diekou, brolieli, oz tuoki spréendéma. Kap gera, ka
vedo $éndéina juodéniejau! Er, pavariusi Bierojé, palei-
da anon zuovado..

— Liudvise, nabladik! — $tkteliejé bruolis, gindamuos
anon.

